
नीमच, बुधवार 
16 अप्रैल 2025

79,325 96,500

नीमच 15 अप्रैल (निप्र)। 
प्रधानमंत्री नरेन्द्र मोदी और 
मुख्यमंत्री डॉ.मोहन यादव के 
नेतृत्व में विकास के काम दिन 
दुनी रात चौगुनी गति से किए जा 
रहे हैं। 2600 रू. क्विंटल में गेहूं 
खरीद रहे हैं, नीमच मेडिकल 
कॉलेज में 550 सीटें बढाई जा 
रही है, नर्सिंग कॉलेज भी बनेगा, 
नीमच से हवाई सेवाएं जल्द ही 
प्रारंभ होगी, नीमच से डूंगलावदा 

फोरलेन निर्माण प्रारंभ हो गया है, 
तहसील स्तर पर बडे स्टेडियमों 
का निर्माण होगा।

उक्त बात विधायक दिलीपसिंह 
परिहार ने 1 करोड़ 74 लाख रुपए 
की लागत से कुशा भाऊ ठाकरे 
मंडल में बनने वाले भंवरासा-
जेतपुरा सडक मार्ग के भूमिपूजन 
कार्यक्रम में उपस्थित ग्रामीणजनों 
को सम्बोधित करते हुए कही।

इस अवसर पर जिला पंचायत 

अध्यक्ष सज्जनसिंह चौहान, 
मेहरसिंह जाट, मंडल अध्यक्ष 
किशोरदास बैरागी, मदन गुर्जर, 
उप सरपंच सुरेंद्रसिंह तोमर, 
जगदीश परमार, सुरेंदसिंह चौहान, 
डॉ.नरेंद्र शर्मा, ग़ुड़ू जाट, राजू 
चौहान, बमोरा सरपंच दिलीपसिंह 
चौहान, निलेश पाटीदार, ग्राम 
पंचायत भंवरासा के ग्रामवासी, 
मंडल पदाधिकारी एवं भाजपा 
कार्यकर्ता उपस्थित रहे।

भाजपा सरकार दिन दुनी रात चौगुनी गति 
से कर रही विकास के काम - परिहार

भंवरासा-जेतपुरा सडक मार्ग का भूमिपूजन सम्पन्न

नीमच 15 अप्रैल (िनप्र)। 
जिले की सिंगोली तहसील के ग्राम 
कच्छाला पर नीमच सिंगोली मार्ग 
स्थित हनुमान मंदिर परिसर  में 
13 अप्रैल की रात्रि को 10 बजे 
असामाजिक तत्वों द्वारा जैन मुनि 
शेलेष, बलभद्र मुनि, मुनिन्द्र 
मुनि,आदि ठाणा 3के साथ बैहरमी 
से अमानवीय व्यवहार व मारपीट 
की घटना कारित की गई।मुनिश्री 
पर प्राण घातक हमला करने की 
घटना के विरोध में सकल जैन 
समाज नीमच द्वारा एक आक्रोश  
वाहन रैली  मंगलवार को सुबह 
10:30 बजे जैन कॉलोनी स्थित 
जैन स्थानक से निकली । वाहन 
रैली में सबसे आगे समाज जैन 
पैदल चल रहे थे उसके पीछे दो 
पहिया वाहन उसके पीछे तीन 
पहिया वाहन चल रहे थे । बड़ी 
संख्या में समाजजन हाथों में  नारे 
लिखि तख्तिया हाथ में लिए चल 
रहे थे । सकल जैन समाज जनों ने 
संत पर हुए हमले की तीव्र भरत्सना 
करते हुए भविष्य में सुरक्षा बढ़ाने 

की मांग की ।आक्रोश रैली जैन 
कॉलोनी ,जैन भवन मार्ग, पुस्तक 
बाजार, श्री भीडभंजन पार्श्वनाथ 
जैन श्वेतांबर मंदिर जाजू बिल्डिंग, 
तिलक मार्ग, श्रीराम चौक, 
घंटाघर, नरसिंह मंदिर ,श्री बड़े 
बालाजी मंदिर चौराहा, फव्वारा 
चौक ,कमल चौक, गुरुद्वारा  , 
गोमा बाई मार्ग होते हुए जिला 
कलेक्टर कार्यालय पहुंचकर  भारत 
सरकार के राष्ट्रपति,मध्य प्रदेश 
शासन के राज्यपाल एवं मुख्यमंत्री 
मोहन यादव  के नाम एक ज्ञापन 
सिंगोली तहसील के ग्राम कछाला 
में हनुमान मंदिर में रात्रि को जैन 
संत पर हमले की घटना के विरोध 
में मध्य प्रदेश में किसी भी जैन  
संत हमले की पुनर्रावती नहीं हो 
तथा जैन संतों की सुरक्षा बढ़ाने 
की मांग को लेकर को एक ज्ञापन  
जिला कलेक्टर के प्रतिनिधि अपर 
कलेक्टर रश्मि श्रीवास्तव को सौंपा 
गया। ज्ञापन के मामले को समझने 
के बाद अपर कलेक्टर श्रीवास्तव 
ने उपस्थित जैन समाज जनों 

को विश्वास दिलाया कि निष्पक्ष 
विधिवत  कानूनी कार्रवाई के 
लिए  सम्बन्धित विभाग के उच्च 
अधिकारियों का अवगत कराया 
जाएगा। हस्ताक्षर युक्त ज्ञापन में 
उल्लेख कर समाज जनों ने बताया 
कि संतो के शरीर पर गंभीर चोटों के 
निशान खून से लथपथ कपड़े देखे 
गए। संतों पर अत्याचार करने वाले 
ऐसे आरोपियों के खिलाफ सख्त 
सशक्त कानूनी कार्रवाई करने 
व उनकी संपत्ति पर बुलडोजर 
चलाने की मांग की गई तथा ऐसे  
अपराधियों पर जानलेवा हमले की 
धारा 109  भारतीय दंड संहिता  
307 की धारा भी बढाई जाने की 
मांग की गई। यदि समय रहते हुए 
ऐसे आरोपियों पर कठोर कार्रवाई 
नहीं की गई तो अहिंसात्मक जैन 
समाज संतों की सुरक्षा की मांग 
को लेकर राष्ट्रव्यापी आंदोलन 
करने को मजबूर होगा जिसकी 
समस्त जिम्मेदारी प्रशासन की 
होगी। इस अवसर पर सकल जैन 
समाज के महिला पुरुष और समाज 

जन बड़ी संख्या में उपस्थित थे। 
विरोध प्रदर्शन में सकल जैन 
समाज के अध्यक्ष अनिल नागौरी 
स्थानकवासी समाज के अध्यक्ष 
जयंतीलाल पितलिया , पूर्व नगर 
पालिका अध्यक्ष रघुराज सिंह 
चोरड़िया, राकेश जैन पप्पू,नगर 
पालिका अध्यक्ष स्वाती गौरव 
चोपड़ा, राहुल पगारिया, राजेश 
मानव, राजमल छाजेड,जिला 
कांग्रेस अध्यक्ष अनिल चौरसिया 
जिला पंचायत सदस्य तरुण 
बाहेती, योगीराज रंजन स्वामी, 
गोविंद पोरवाल,हरिवल्लभ 
मुच्छाल, विवेक खंडेलवाल, 
योगेश प्रजापति,मनोहर सिंह लोढ़ा, 
गजेंद्र यादव, इलियास कुरैशी, 
राकेश अहीर,दिगंबर जैन समाज के 
अध्यक्ष विजय विनायका, वरिष्ठ 
समाजसेवी संतोष चोपड़ा, अरुण 
कोठारी, सुभाष बाफना, उमराव 
राठौर, गुणवन्त लाल सेठिया, 
विजय बाफना, जिनेंद्र जैन ,प्रकाश 
जैन ,सुनील नाहर ,शंभू बम ,महेंद्र 
बम, विमल कोठारी ,सुनील सुराणा 

,सुनील सेहलोत, सुनील चोरडिया 
,रविंद्र सेठिया ,निर्मल पितलिया, 
प्रदीप विनायाका , प्रदीप नाहर, 
राजेंद्र जारौली ,मनीष जैन नवकार, 
गौरव छिंगावत, विकास पीतलिया 
,बंटी जैन,संगीता जारौली, आशा 
सांभर, रानी राणा, चंदा मेहता 
,कीर्ति मोडी, सुनीता आंचलिया, 
चेतना लालका, माया वीरवाल, 
रेखा भामावत सहित बड़ी संख्या 
में सकल जैन समाज के प्रतिनिधि 
सदस्य पदाधिकारी उपस्थित थे। 
इस अवसर पर संतों का अपमान 
नहीं सहेगा  हिंदुस्तान, संतों पर  
हिंसा देश का अपमान संत हमारा 
अभिमान है जैसी विभिन्न तख्क्तियों 
हाथों में लिए समाजजन वाहनों पर 
सवार थे। समाज जनों द्वारा मार्ग 
में जाजू बिल्डिंग ,घंटाघर ,बारादरी 
चौराहा, कमल चौक, जिला 
कलेक्टर कार्यालय परिसर पर 
अपना विरोध प्रदर्शन कर नारेबाजी 
भी की।विरोध प्रदर्शन कार्यक्रम में 
हजारों की संख्या में वरिष्ठ समाज 
जैन महिला पुरुष युवा उपस्थित थे।

नीमच 15 अप्रैल (निप्र)। स्थानीय जूना बघाना निवासी मरहूम गुलाम 
हुसैन ठेकेदार के भतीजे व सलाम कुरैशी के पुत्र पूर्व पार्षद इस्लाम कुरैशी 
की पुत्रवधू आरिफ कुरैशी की पत्नी फरजाना बी का 30 वर्ष की अल्प 
आयु में 14 अप्रैल की रात अचानक बीमारी के चलते अचानक इंतेकाल 
हो गया। आपका परिवार द्वारा काफी उपचार होने के बाद भी बचाया नही 
जा सका। उनकी मैय्यत सुबह 10 बजे बघाना स्थित शहरे खामोश ले 
जाई गई, जहां उन्हें सुपुर्दे खाक किया गया। मरहूमा के जनाजे में शहर 
के तथा समाज लोगों ने काफी संख्या में शिरकत की श्रीमती कुरेशी बहुत 
ही सरल स्वभाव की मिलन सारी महिला थी। उनके तीजे की फातिहा 
मंगलवार को सादड़ी रोड की जामा मस्जिद मे अदा की गई।

फरजाना बी का इंतेकाल

जैन मुनि पर प्राण घातक हमले के विरोध में सकल जैन समाज 
जनों ने आक्रोश वाहन रैली निकालकर कलेक्टर को सौंपा ज्ञापन
जैन संत पर हमले की घटना की सामूहिक निंदा और सख्त से सख्त कानूनी कार्रवाई के साथ भविष्य में सुरक्षा बढ़ाने की मांग की

भोपाल। अप्रैल में अभी तक 
लाड़ली बहनों के खातों में प्रतिमाह 
दी जाने वाली 1,250 रुपये की 
राशि अंतरित नहीं होने को लेकर 
विपक्ष द्वारा योजना को धीरे-धीरे बंद 
किए जाने के आरोप को सरकार ने 
आधारहीन बताया है। मुख्यमंत्री 
डा.मोहन यादव ने कैबिनेट बैठक 
से पहले मंत्रियों को बताया कि राशि 
अंतरण की तारीख में एकरूपता लाने 
के लिए यह अब प्रतिमाह 15 तारीख 
के आसपास अंतरित की जाएगी। इस 
बार 16 अप्रैल को मंडला जिले के 
ग्राम टिकरवारा में आयोजित कार्यक्रम 
में 1 करोड़ 27 लाख लाड़ली बहनों 
के खाते में 1,552.38 करोड़ रुपये 

अंतरित किए जाएंगे।
दूध की प्रदेश एवं राष्ट्रीय स्तर 

पर करें मार्केटिंग और ब्रांडिंग - 
मुख्यमंत्री ने बताया कि पशुपालकों 
द्वारा उत्पादित दूध एवं इससे जुड़े 
अन्य उत्पाद अब सीधे राष्ट्रीय डेयरी 
विकास बोर्ड के माध्यम से खरीदे 
जाएंगे। इसके लिए 13 अप्रैल को 
राज्य सरकार तथा बोर्ड के बीच 
अनुबंध हुआ है।

केंद्रीय गृह एवं सहकारिता मंत्री 
अमित शाह ने प्रदेश में दुग्ध उत्पादन 
बढ़ाने के निर्देश दिए हैं। इस पर 
पशुपालन एवं डेयरी विकास मंत्री 
लखन पटेल को निर्देश दिए गए कि 
नए लक्ष्य शामिल करके अनुबंध में 

संशोधन किया जाए। प्रदेश में अगले 
पांच साल में दो करोड़ लीटर प्रतिदिन 
दुग्ध उत्पादन क्षमता का लक्ष्य लेकर 
आगे बढ़ें।

दुग्ध का उत्पादन बढ़ाने के 
लिए पांच रुपये प्रति लीटर बोनस 
देने सहित डा. भीमराव आंबेडकर 
कामधेनु योजना के प्रचार-प्रसार के 
साथ मध्य प्रदेश के दूध की प्रदेश 
एवं राष्ट्रीय स्तर पर मार्केटिंग और 
ब्रांडिंग की जाए।

सिंहस्थ के लिए राजमार्गों 
के उन्नयन की मिलेगी स्वीकृति 
- बताया कि केंद्रीय सड़क परिवहन 
एवं राजमार्ग मंत्री नितिन गडकरी 
ने सिंहस्थ 2028 को देखते हुए 

आवश्यक सभी राजमार्गों के उन्नयन 
की स्वीकृति देने की सहमति जताई 
है। उन्होंने धार के बदनावर से 
झाबुआ के थांदला से टिमकवाली 
तक फोरलेन रोड, उज्जैन से 
झालावाड़ तक फोरलेन और इंदौर 
पूर्वी सिक्सलेन बाइपास रोड की 
स्वीकृति देने की सहमति दी है।

विक्रमादित्य महानाट्य को 
सभी ने सराहा - मुख्यमंत्री ने 
बताया कि विक्रमोत्सव-2025 
अंतर्गत दिल्ली में सम्राट विक्रमादित्य 
महानाट्य का 12 से 14 अप्रैल तक 
सफल मंचन किया गया। इसे दिल्ली 
की जनता ने बड़े ही आनंद और 
जिज्ञासा के साथ देखा और सराहा।

प्रदेश में बंद नही होगी लाड़ली बहना 
योजना, अाज खाते में आएगी राशि

भोपाल 15 अप्रैल (एजेंसी)। 
मुख्यमंत्री डॉ. मोहन यादव ने 
अखिल भारतीय वनवासी ग्रामीण 
मजदूर महासंघ के 7वें अधिवेशन 
के शुभारंभ सत्र में सम्बोधित करते 
हुए कहा कि मजदूर भाई-बहनों 
की सभी समस्याओं का समाधान 
करने के लिए भोपाल में विभागों से 
समन्वय कर काम किया जाएगा। 
वनवासी भाई-बहनों तथा सभी वर्ग 
की बेहतरी के लिए कार्य करने में 
सरकार कोई कसर नहीं छोड़ेगी। 
सरकार ने इंदौर की हुकुमचंद 
मिल के 4800 मजदूर भाई-बहनों 
के 224 करोड़ रुपए का बकाया 
भुगतान करवा दिया है।

रतलाम की सज्जन मिल के 
मजदूरों का बकाया भुगतान भी 
शीघ्र करवा दिया जाएगा। सरकार 
की ओर से औद्योगिकीकरण को 
बढ़ावा देकर रोजगार के अवसर 
तलाशने के लिए औद्योगिक निवेश 

के लिए संभागीय स्तर पर रीजनल 
इण्डस्ट्री कॉन्क्लेव आयोजित कर 
उद्योगपतियों के साथ अनुबंध किए 
गये हैं।

भोपाल में 9वीं ग्लोबल 
इन्वेस्टर्स समिट आयोजित की 
गयी। इसमें प्रधानमंत्री श्री नरेन्द्र 
मोदी एवं गृह एवं सहकारिता मंत्री 
अमित शाह की उपस्थिति में प्रदेश 
में उद्योगों को बढावा देने और 
रोजगार के अवसर तलाशने के 
कार्य किए गए हैं।

प्रदेश में रोजगारमूलक उद्यम 
स्थापित करने वाले उद्योगपतियों 
को जमीन आवंटन, विद्युत बिल 
में छूट देते हुए 70 प्रतिशत तक 
सरकार द्वारा सबसिडी दी जाएगी। 
मुख्यमंत्री डॉ. यादव ने कहा कि 
देश के हित में करेंगे काम, और 
काम के लेंगे पूरे दाम, यह भारतीय 
मजदूर संघ का नारा है। सरकार 
की ओर से देशहित में काम करने 

वाले मजदूरों को उनका पूरा हक 
दिया जाएगा। वस्त्र उद्योग में कार्य 
करने वाले श्रमिकों को प्रति मजदूर 
5 हजार रुपए प्रति माह अनुग्रह 
राशि देने की योजना पर कार्य किया 
जा रहा है। मुख्यमंत्री डॉ. यादव 
ने कहा कि अलीराजपुर क्षेत्र के 
मजदूर भाई-बहन काम की तलाश 
में गुजरात राज्य की सूरत स्थित 
हीरा फैक्ट्री में कार्य पर जाते हैं।

इसके लिए अब अलीराजपुर 
में ही हीरा फैक्ट्री के माध्यम से 
रोजगार के साधन उपलब्ध कराए 
जाएंगे। गंभीर बीमारी के समय 
गरीबों/मजदूरों के उपचार के लिये 
एयर एम्बुलेंस सेवा के माध्यम से 
अन्यत्र भेजने की व्यवस्था सरकार 
द्वारा की जा रही है। गरीबों के उपचार 
के लिये प्रधानमंत्री आयुष्मान 
योजना में निजी चिकित्सालयों में 
भी उपचार की व्यवस्था की गई 
है। मुख्यमंत्री डॉ. यादव ने कहा 

वनवासी मजदूर भाई-बहनों की सभी समस्याओं 
का समाधान किया जाएगा : मुख्यमंत्री यादव

कि धार और झाबुआ जिले में भी 
मेडिकल कॉलेज खोले जाएंगे, 
जिससे वनवासी जिलों में पढ़ाई 
एवं उपचार की बेहतर व्यवस्थाएं 
सुनिश्चित हो सके। सरकार द्वारा 
गरीब महिला, किसान, युवा सभी 
वर्गों के लिए प्राथमिकता से काम 
किया जा रहा है। प्रधानमंत्री कौशल 
उन्नयन योजना अन्तर्गत शिल्पकार, 
मिस्त्री, बढ़ई सभी वर्गों को रोजगार 
स्थापित करने में सरकार द्वारा 
प्रशिक्षण एवं वित्तीय सहयोग प्रदान 
किया जा रहा है।

डिजिटल फ्रॉड करने वालों की अब खैर नहीं 
CBI ने शुरू किया ऑपरेशन चक्र-V

नई दिल्ली 15 अप्रैल (एजेंसी)। 
डिजिटल अरेस्ट कर करोड़ों की ठगी 
करने वाले बड़े गिरोह तक सीबीआइ 
(CBI) पहुंच गई है। फिलहाल 
इसके चार सदस्यों को गिरफ्तार 
किया जा चुका है। गिरोह के अन्य 
सदस्यों की सीबीआइ खोज रही है। 
यही कारण है कि गिरफ्तार आरोपितों 
के नाम उजागर नहीं हुआ है।

सीबीआइ ने इस पूरे ऑपरेशन 
का नाम 'आपरेशन चक्र-पांच' दिया 
है। सीबीआइ के वरिष्ठ अधिकारी 
के अनुसार झुंझुनू में एक व्यक्ति को 
तीन महीने तक डिजिटल अरेस्ट कर 
7.6 करोड़ रुपए की ठगी की जांच 
के दौरान देश भर में फैले इस गिरोह 
के नेटवर्क का पता चला।

पीड़ित को डराकर लूटे 
करोड़ों रुपये - गिरोह के सदस्यों 
ने विभिन्न एजेंसियों के अधिकारी 
बनकर पीड़ित को डराकर 42 बार 
में यह रकम वसूल की। राजस्थान 
सरकार के अनुरोध पर झुंझुनू 
साइबर पुलिस में दर्ज केस की 
जांच सीबीआइ ने अपने हाथ ली 
थी। फिलहाल जिन चार लोगों को 
गिरफ्तार किया गया है, उनमें दो 
मुंबई और दो मुरादाबाद के हैं। 

उच्च पदस्थ सूत्रों के अनुसार, 
जांच के दौरान गिरोह द्वारा कई अन्य 

लोगों से इसी तरह से डिजिटल अरेस्ट 
कर ठगी के सुबूत मिल रहे हैं। उनके 
पास 25 हजार आइपी एड्रेस और 
लगभग 200 बैंक खाते मिले हैं। 
जिनकी जांच की जा रही है और इन 
आइपी एड्रेस से किस-किस को काल 
किया गया और बैंक खातों में किन-
किन लोगों से पैसे ट्रांसफर कराये गए, 
उनका पता लगाया जा रहा है। इन 
लोगों के डिजिटल अरेस्ट होकर ठगी 
का शिकार होने की आशंका है।

सीबीआइ ने जांच में हाई 
टेक्नोलॉजी का किया इस्तेमाल 
- वरिष्ठ अधिकारी के अनुसार, 
केस हाथ में लेने के बाद सीबीआइ 

ने व्यापक डेटा विश्लेषण और 
प्रोफाइलिंग से गहन जांच की। 
अपराधियों की पहचान करने के लिए 
उन्नत जांच तकनीकों का इस्तेमाल 
किया गया। जांच के दौरान मिले 
सुरागों के आधार पर मुरादाबाद और 
संभल, मुंबई, जयपुर और बंगाल 
के कृष्णानगर में बारह स्थानों पर 
व्यापक तलाशी ली गई, जिसके 
परिणामस्वरूप इस संगठित अपराध 
गिरोह में शामिल चार व्यक्तियों की 
गिरफ्तारी हुई। तलाशी के दौरान 
बैंक खाते का विवरण, डेबिट कार्ड, 
चेक बुक, जमा पर्ची और डिजिटल 
डिवाइस साक्ष्य बरामद किये गए।

नवजात की चोरी पर 
रद हो अस्पताल का 

लाइसेंस - सुप्रीम
नई दिल्ली 15 अप्रैल (एजेंसी)। 

बच्चों की तस्करी मामले में सुप्रीम 
कोर्ट ने यूपी सरकार की लापरवाही पर 
नाराजगी जताई है। अदालत ने बाल 
तस्करी के मामलों से निपटने के तरीके 
को लेकर यूपी सरकार और इलाहाबाद 
हाईकोर्ट को फटकार लगाई है। अदालत 
ने बच्चों की तस्करी को रोकने और 
बाल तस्करी अपराधों से जुड़े मामलों 
से निपटने के लिए राज्य सरकारों के 
लिए व्यापक दिशा-निर्देश निर्धारित 
किए। जस्टिस जेबी पारदीवाला और 
जस्टिस आर महादेवन की पीठ ने 
कहा कि सभी राज्य सरकारें हमारी 
विस्तृत सिफारिशों पर गौर करें और 
भारतीय संस्थान द्वारा प्रस्तुत रिपोर्ट का 
अध्ययन करें तथा उसे जल्द से जल्द 
लागू करें। न्यायालय ने निर्देश दिया 
कि सभी आरोपी आत्मसमर्पण करेंगे 
और उन्हें न्यायिक हिरासत में भेजा 
जाएगा और यह अनिवार्य किया कि 
आरोप तय होने के एक हफ्ते के अंदर 
आरोप तय किए जाएं।

एमपी में सामान्य से ज्यादा 
बारिश का अनुमान

नई दिल्ली 15 अप्रैल (एजेंसी)। 
भारतीय मौसम विभाग ने इस बार 
मध्यप्रदेश में मानसून के सामान्य 
से बेहतर रहने की उम्मीद जताई है। 
अनुमान के मुताबिक, एमपी में 104 
से 106% यानी, औसत 38-39 इंच 
बारिश हो सकती है। जबलपुर-शहडोल 
संभाग में सबसे ज्यादा पानी गिरेगा, 
जबकि ग्वालियर, चंबल, इंदौर, उज्जैन 
और भोपाल संभाग में भी कोटा फुल हो 
सकता है। बता दें कि साल 2023 में 
प्रदेश के 25 से ज्यादा जिलों में सामान्य 
से कम बारिश हुई थी, लेकिन पिछले 
साल भोपाल, ग्वालियर, जबलपुर 
समेत 44 जिलों में कोटे से ज्यादा 
बारिश हुई थी। नतीजा ये रहा है कि 
सोयाबीन का उत्पादन प्रति हेक्टेयर 2 
क्विंटल तक बढ़ गया था।



नीमच, बुधवार 16 अप्रैल 2025
वर्ष - 02, अंक - 50 मालवा फर्स्ट विशेष

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

मालवा फर्स्ट

नीमच 15 अप्रैल (नप्र) । 
प्रदेश के अग्रणी नेत्र चिकित्सालय 
गोमाबाई नेत्रालय के विशेषज्ञों और 
सहायक स्टॉफ के दल ने नीमच 
जिले के ग्राम दुदरसी में पटेल 
कँवरलालजी धनगर की स्मृति 
में आयोजित निःशुल्क नेत्र रोग 
परीक्षण एवं निदान शिविर में 154 
व्यक्तियों का नेत्र परीक्षण किया 
और आवश्यकतानुसार उपचार 
तथा नेत्र रोगों से बचाव के उपायों 
से अवगत कराया ।

नेत्रालय  प्रबंधन द्वारा जारी प्रेस 
विज्ञप्ति के अनुसार ग्राम दुदरसी 
क्षेत्र के रहवासियो की आँखों 
के परीक्षण के लिए इस विशेष 
शिविर का आयोजन किया गया 

था । गोमाबाई नेत्रालय के विशेषज्ञ 
चिकित्सकों और सहायकों के दल 
ने 154 व्यक्तियों के नेत्रों की सभी 
प्रकार की सघन जाँच की और 
आवश्यकतानुसार उपचार किया ।

शिविर में नेत्र परीक्षण परिणामों 
के अनुसार 70 व्यक्तियों को 
आवश्यक दवाइयां एवं चश्में 
वितरित किये गए । इसी प्रकार 14 
मरीजों को मोतियाबिंद तथा 22 
रोगियों को नाखूना के ऑपरेशन  
एवं 13  को अन्य चिकित्सा के 
लिए के लिए गोमाबाई नेत्रालय 
नीमच  रैफर किया गया । शिविर 
के दौरान नेत्र रोगों से बचाव के 
उपायों , सावधानियों, रोग के 
बेहतर उपचार तथा नेत्र दान के 

दुदरसी ग्राम में निःशुल्क नेत्र परीक्षण शिविर सम्पन्न, गोमाबाई 
नेत्रालय के विशेषज्ञों द्वारा 154 व्यक्तियों का नेत्र रोग परीक्षण

नीमच 15 अप्रेल (िनप्र)। 
कलेक्टोरेट सभाकक्ष नीमच में 
मंगलवार को जिला पंचायत 
सी.ई.ओ. अमन वैष्णव ने 
जनसुनवाई करते हुए 65 आवेदकों 
की सुनी समस्याएं और उनका 
निराकरण करने के निर्देश संबंधित 
अधिकारियों को दिए ।

जनसुनवाई में जवासा के 
ललीत कुमार, पटेल प्लाजा 
के सामने नीमच के ऋषभ 
वीरवाल, स्कीम नं.36 ए नीमच 
की श्रीमती मनीषा शर्मा, न.पा.
नीमच के नाथुलाल नागर, अठाना 
के प्रेमचंद, रूपपुरा के पुखराज 
बैरागी, स्कीम नं.9 नीमच केंट 

जिला पंचायत सी.ई.ओ.ने की जनसुनवाई 
65 आवेदकों की सुनी समस्याएं

नीमच 15 अप्रेल (िनप्र)। 
लोकमाता देवी अहिल्या बाईजी 
होल्कर त्रिशताब्दी समारोह जिले 
के सभी  शासकीय हाई स्कूल, 
हायर सेकण्डरी विद्यालयों में 
आयोजित किया जा रहा है, 
जिसमें उनके जीवन, कृतित्व और 
व्यक्तित्व पर आधारित विभिन्न 
कार्यक्रमों का आयोजन किया जा 
रहा है। लोकमाता देवी अहिल्या 
बाई जी त्रि-शताब्दी कार्यक्रम 
एक महत्वपूर्ण अवसर है, जो 
हमें उनके जीवन और कृतित्व 
से प्रेरणा लेने और उनके आदर्शों 
को अपनाने का अवसर प्रदान 
करता है। यह कार्यक्रम न केवल 

देवी अहिल्या बाई के जीवन को 
याद करने का अवसर है, बल्कि 
उनके आदर्शों और मूल्यों को 
आत्मसात करने का भी अवसर है 
। उनके आदर्शो,कर्तव्य प्रेरणा से 
आज के नवयुवकों का भी मार्ग 

प्रशस्त हो इस उदेश्य से जिले 
के समस्त शासकीय विद्यालयों 
में निबंध प्रतियोगिता,वाद-विवाद 
प्रतियोगिता,पोस्टर प्रतियोगिता 
का आयोजन किया जा रहा हैं। 
कलेक्टर हिमांशु चंद्रा एवं जिला 

पंचायत सी.ई.ओ.अमन वैष्णव व 
जिला शिक्षा अधिकारी सुजानमल 
मांगरिया के निर्देशानुसार जिले 
के सभी हाई स्कूल व हायर 
सेकण्डरी विद्यालयों में कार्यक्रम 
का आयोजन कर प्रतियोगिता में 
प्रथम, द्वितीय व तृतीय स्थान प्राप्त 
प्रतिभागियों को पुरस्कार वितरण 
किया गया। विद्यार्थियों को स्मार्ट 
बोर्ड व इंटरेएक्टिव पैनल के 
माध्यम से लोकमाता देवी अहिल्या 
बाई जी के जीवन वृतान्त एवं 
कार्यो पर आधारित वृत चित्र का 
प्रदर्शन किया गया। यह जानकारी 
जिला शिक्षा अधिकारी नीमच ने 
दी हैं। 

जिले में लोकमाता देवी अहिल्या बाई त्रिशताब्दी समारोह का आयोजन
सभी शालाओं में निबंध, वाद-विवाद एवं पोस्टर प्रतियोगिता का आयोजन

परोपकारी अभियान के बारे में भी 
विस्तार से जानकारियां प्रदान की 
गई । शिविर में नेत्रदान संबंधित 
जानकारियां प्रदान की गई और 
नेत्रदान के प्रति जागृत किया गया

नीमच । अनुसूचित जाति बाहुल 
गाँव मोड़ी में जावद ब्लॉक कांग्रेस 
अनुसूचित जाति विभाग द्वारा डॉ. 
भीमराव अम्बेडकर जयन्ती बड़ी 
धूमधाम से जिला कांग्रेस अध्यक्ष 
अनिल चौरसिया के मुख्य आतिथ्य 
में मनाई गई। सर्वप्रथम जिला 
कांग्रेस अध्यक्ष अनिल चौरसिया, 
प्रदेश कांग्रेस सचिव सत्यनारायण 
पाटीदार, जिला कांग्रेस सेवादल 
अध्यक्ष गजेन्द्र यादव, जिला 
अल्पसंख्यक अध्यक्ष हिदायतुल्लाह 
खान, ब्लॉक कांग्रेस अध्यक्ष 
ओमप्रकाश राव, अनुसूचित जाति 
ब्लॉक अध्यक्ष माधवलाल मेघवाल 
सरपंच प्रतिनिधि गोपाल भाई द्वारा 
डॉ. भीमराव अम्बेडकर की मूर्ति पर 
माल्यार्पण किया गया। 

अतिथियों का स्वागत वरिष्ठ 
नेता राधेश्याम दमामी, दिनेश लाड, 
माधवलाल मेघवाल, गोपाल भाई 
द्वारा किया गया। सभा को संबोधित 
करते हुए कांग्रेस जिलाध्यक्ष 
अनिल चौरसिया ने कहा कि देश 
के वर्तमान हालत गंभीर है। बाबा 
साहब ने शोषितों, पीडितों, को 

आरक्षण का अधिकार दिलाकर 
राजनैतिक सामाजिक संरचना से 
वंचित समाज को देश की मुख्य 
धारा में ला खड़ा किया। 

भाजपा द्वारा बाबा साहब द्वारा 
रचित संविधान को बदलकर 
मनुवृति वाला संविधान लाना 
चाहती है ताकि अनुसूचित जाति 
व जनजातियों का मिलने वाला 
आरक्षण का अधिकार समाप्त 
करना चाहती है। कांग्रेस इस 
आरक्षण को कभी भी समाप्त 
नहीं होने देगी। हमारे नेता राहुल 

गाँधी और कांग्रेस सविधान की 
रक्षा के लिए प्रतिबद्ध है। सभा को 
प्रदेश सचिव कांग्रेस सत्यनारायण 
पाटीदार, सेवादल जिलाध्यक्ष 
गजेन्द्र यादव अल्पसंख्यक विभाग 
जिलाध्यक्ष हिदायतुल्ला खान, 
ब्लॉक अध्यक्ष ओमप्रकाश राव, 
दिनेश भाई ने भी संबोधित किया। 
कार्यक्रम का संचालन वरिष्ठ 
कांग्रेस नेता राधेश्याम दमामी ने व 
आभार ब्लॉक कांग्रेस अनुसूचित 
जाति अध्यक्ष माधवलाल मेघवाल 
ने माना।

डॉ. भीमराव अम्बेडकर जयन्ती ग्राम मोड़ी में धूमधाम से मनाई गई

बाबा साहब द्वारा प्रदत्त संविधान की रक्षा 
कांग्रेस ही कर सकती है - अनिल चौरसिया

की खोरूनिशा, रतनगढ़ की रेखा 
दास, रातीतलाई के बगदीराम, 
पिपल्याहाडा के देवशकिशन, नया 
बाजार नीमच के रूकमणी बाई, 
कालूखेडा के रामलाल, अठाना के 
रामकुमार ने अपनी समस्याओं से 
संबंधित आवेदन प्रस्तुत किए। 

इसी तरह जनसुनवाई में 
रेतपुरा के कन्हैयालाल धाकड़, 
मनासा के केदार कीर, हामाखेड़ी 
के देवकरण, भगोरी के लक्ष्मण 
गायरी, जमुनियाकलां की मांगीबाई, 
भगवानपुरा चौराहा मनासा की 
अनिता चावला, खड़ावदा के 
मांगीलाल गायरी, राजस्व कॉलोनी 
नीमच के शोभागमल, जवाहर 
नगर नीमच के महेन्द्र, अरनिया 
बोराना के रामप्रहलाद ने भी अपनी 
समस्याओं से संबंधित आवेदन 
प्रस्तुत कर, समस्याएं सुनाई ।

नीमच। जिला कांग्रेस सेवादल 
नीमच के अध्यक्ष गजेंद्र यादव ने 
अभी हाल ही में अपने संगठन के 
वरिष्ठ पदाधिकारी की अनुशंसा 
पर नीमच जिले में जम्बो जेट 
कार्यकारिणी का विस्तार किया है। 
इस नवीन कार्यकारिणी में नियुक्त 
हुए पदाधिकारीयो को नियुक्ति पत्र 
वितरण हेतु 18 अप्रैल को दोपहर 
2:00 बजे से स्थानीय गांधी भवन 
नीमच पर एक कार्यक्रम आयोजित 
किया गया है। इस कार्यक्रम में जिला 
कांग्रेस अध्यक्ष अनिल चौरसिया, 
सेवादल जिला अध्यक्ष गजेंद्र यादव, 
सेवादल महिला संगठन जिला 
अध्यक्ष बेबी मेहरा सहित अन्य वरिष्ठ 
पदाधिकारीयो की विशेष उपस्थिति में 
सेवादल के नवनियुक्त पदाधिकारीयो 
को नियुक्ति पत्र वितरित किए जाएंगे। 
साथ ही संगठन से जुड़े विभिन्न मुद्दों 
पर विचार विमर्श करने हेतु बैठक 
आयोजित की जाएगी।

नीमच। जिले के सिंगोली 
तहसील के कछाला ग्राम में जैन 
संतों के साथ की गई मारपीट की 
घटना की कडी निंदा करते हुए 
आरोपियों पर कठोर कार्यवाही करने 
और जैन संतों सहित सभी संतों की 
सुरक्षा की उचित व्यवस्था किए जाने 
को लेकर राश्ट्रीय मानव अधिकार 
मंच जिलाध्यक्ष भूरा कुरैशी ने अपर 
कलेक्टर को राश्ट्रपति के नाम ज्ञापन 
सौंपा। साथ ही कुरैशी ने त्वरित 
कार्यवाही के लिए जिला कलेक्टर 
एवं जिला पुलिस अधीक्षक का 
धन्यवाद भी ज्ञापित किया।

ज्ञापन में कुरैशी ने बताया कि 
शांत फिजा और अमन चैन के लिए 
मशहूर शब-ए-मालवा इलाके में 
जैन संतों के साथ की गई मारपीट 
की घटना अंचल के अमन-चैन 
पर दाग लगाने जैसी है। समाज में 
अमन-चैन का संदेश देने वाले जैन 
संतों के साथ ऐसी दर्दनाक घटना 
को अंजाम देने वाले आरोपियों के 
घरों पर बुलडोजर चलाकर ध्वस्त 
किया जाए, फिर चाहे उनके आवास 
राजस्थान में ही क्यों न हो।  जैन 
संतों पर इस प्रकार का जानलेवा 
हमला सहन नहीं किया जाएगा। 
जैन संतों सहित सभी संतों की 
सुरक्षा की उचित व्यवस्था प्रशासन 
द्वारा की जावे। ऐसे गुण्डा तत्वों के 
खिलाफ कठोर कार्यवाही से ही सूबे 
में अमन-चैन कायम रह सकेगा।

सिंगोली घटना के आरोपियों 
के मकानों पर बुलडोजर 
चलाए जाएं - भूरा कुरैशी

सेवादल का नियुक्ति पत्र 
वितरण कार्यक्रम 18 को

एमपी में भाजपा विधायक 
के बेटे की निकली 
हेकड़ी, किया सरेंडर
देवास 15 अप्रैल (एजेंसी)। 

मध्यप्रदेश के देवास में 11-12 अप्रेल 
की दरम्यानी रात माता टेकरी पर 
वाहनों का काफिला लेकर पहुंचे इंदौर 
के बीजेपी विधायक गोलू शुक्ला के 
बेटे रूद्राक्ष ने अपने साथियों के साथ 
मिलकर पुजारी के साथ मारपीट की 
थी। इस मामले में विधायक के बेटे 
रूद्राक्ष सहित 9 लोगों को आरोपी 
बनाते हुए मामला दर्ज किया गया 
था। मामला दर्ज होने के बाद अब 
भाजपा विधायक के बेटे रूद्राक्ष की 
हेकड़ी निकल गई और उसने खुद 
मंगलवार को थाने पहुंचकर सरेंडर 
कर दिया। मंगलवार को दिनभर 
इस तरह की चर्चाएं चलती रहीं कि 
भाजपा विधायक गोलू शुक्ला देवास 
माता टेकरी पहुंचने वाले हैं लेकिन 
शाम तक ऐसा कुछ नहीं हुआ। 
दिन भर की चर्चाओं के बाद शाम 
करीब 7.30 बजे अचानक विधायक 
गोलू शुक्ला का बेटा रूद्राक्ष देवास 
कोतवाली थाने पहुंचा सरेंडर कर 
दिया। बताया जा रहा है कि रूद्राक्ष 
के साथ उसके चार साथियों ने भी 
सरेंडर किया है। जिसके बाद पुलिस 
ने कागजी कार्रवाई की और मुचलके 
पर उन्हें जमानत दे दी। जमानत 
मिलने के बाद रूद्राक्ष शुक्ला माता 
टेकरी पहुंचा।

एमपी में मजदूरों को बड़ी सौगात 
हर माह 5 हजार रुपए देगी सरकार

भोपाल 15 अप्रैल (एजेंसी)। 
एमपी के मुख्यमंत्री डॉ. मोहन यादव 
मंगलवार को रतलाम पहुंचे। यहां उन्होंने 
अखिल भारतीय वनवासी ग्रामीण 
मजदूर महासंघ के 7वें अधिवेशन का 
शुभारंभ किया। इस मौके पर उन्होंने 
मजदूरों के प्रदेश सरकार द्वारा चलाई जा 
रही योजनाओं का जिक्र करते हुए कहा 
कि श्रमिकों की सभी समस्याओं का 
समाधान भोपाल में विभागों से समन्वय 
कर किया जाएगा। वनवासी तथा मजदूर 
वर्ग की बेहतरी के लिए कार्य करने में 
सरकार कोई कसर नहीं छोड़ेगी। इस 
मौके पर सीएम डॉ. मोहन यादव ने 
प्रदेश के मजदूरों को हर माह अनुग्रह 
राशि देने की भी बात बताई। अधिवेशन 
में मुख्यमंत्री डॉ. मोहन यादव ने कहा 
कि प्रदेश सरकार रोजगार मूलक उद्योगों 
को स्थापित करने को बढ़ावा दे रही 
है जिससे ज्यादा से ज्यादा लोगों को 
रोजगार मिल सके। उन्होंने अधिवेशन 
में मिले ज्ञापन पर भोपाल में महासंघ 
के साथ बैठक करके हर बिंदु पर निर्णय 
लेने की बात कही। सीएम ने बताया 
कि राज्य सरकार ने इंदौर की हुकुमचंद 
मिल के 4800 मजदूरों के 224 करोड़ 
रुपयों के बकाया का भुगतान करा दिया 
है। उन्होंने रतलाम की सज्जन मिल के 
मजदूरों का बकाया भुगतान भी जल्द 
करवाने का भरोसा दिलाया। मुख्यमंत्री 
डॉ. यादव ने कार्यक्रम में कहा कि देश 
के हित में करेंगे काम, और काम के लेंगे 
पूरे दाम, यह भारतीय मजदूर संघ का 
नारा है। सरकार की ओर से देशहित में 
काम करने वाले मजदूरों को उनका पूरा 
हक दिया जाएगा।

श्रमिकों को हर माह 5 हजार 
रुपए अनुग्रह राशि देने की 

कार्ययोजना- सीएम डॉ. मोहन यादव 
ने मजदूरों को अहम सौगात के रूप 
में बताया कि सरकार श्रमिकों को हर 
माह 5 हजार रुपए अनुग्रह राशि देने की 
कार्ययोजना बना रही है। इसके अंतर्गत 
वस्त्र उद्योग में काम करने वाले मजदूरों 
को प्रति मजदूर 5 हजार रुपए दिए जाने 
की योजना पर कार्य किया जा रहा है। 
मुख्यमंत्री डॉ. मोहन यादव ने कहा कि 
अलीराजपुर क्षेत्र के मजदूर काम की 
तलाश में गुजरात के सूरत जाते हैं। 
इनके लिए अब अलीराजपुर में ही हीरा 
फैक्ट्री के माध्यम से रोजगार के साधन 
उपलब्ध कराए जाएंगे। उन्होंने धार 
और झाबुआ जिलों में मेडिकल कॉलेज 
खोलने की घोषणा की।

संबल योजना में पंजीयन कराने 
की अपील की - सीएम ने मजदूरों 
के लिए चलाई जा रही संबल योजना 
में पंजीयन कराने की अपील की। 
योजना में स्वास्थ्य, शिक्षा, आवास 
आदि के लिए श्रमिकों को लाभान्वित 
किया जा रहा है। परिवार के सदस्य की 
आकस्मिक मृत्यु होने पर परिवार के 
संबल के लिए अनुग्रह राशि दिए जाने 
का भी प्रावधान किया गया है। कार्यक्रम 
में रतलाम महापौर प्रहलाद पटेल ने 
स्वागत् उद्बोधन दिया। अखिल भारतीय 
मजदूर महासंघ के अध्यक्ष सुरेन्द्रसिंह 
ने भी कार्यक्रम को संबोधित किया। 
विधायक सभागृह रतलाम में आयोजित 
अधिवेशन में प्रदेश के सूक्ष्म, लघु, 
मध्यम उद्यम मंत्री चैतन्य काश्यप, 
विधायक मथुरालाल डामर, विधायक 
चिन्तामण मालवीय, जिला पंचायत 
अध्यक्ष लालाबाई शंभूलाल चन्द्रवंशी, 
पूर्व मंत्री हिम्मत कोठारी भी उपस्थित 
थे।


